
КАТЭГОРЫЯ: ВУЧАНЬ
ЭСЭ
«Усе шляхі вядуць не да Рыма, 

а да родных вербаў і бяроз”

Юрасёва Настасся Аляксандраўна 

20.10.2006 г.н.

вучаніца 8 класа ДУА “Палужскі ВПК дзіцячы сад-сярэдняя школа
ЭССЭ

 «Усе шляхі вядуць не да Рыма, а да родных вербаў і бяроз”
Не ведаю, якім вузлом

Навекі я прывязан

Да старых сосен за сялом,

Да яблынь, груш і вязаў4

Да кладак гладкіх,

Валуноў,

Да  траў, жытоў на ўзлесках,

Да партызанскіх курганоў

І помнікаў гвардзейскіх…

Адно я знаю: гэткі меч

На свеце не скуецца,

Каб мог ён вузел мой рассеч, 

Не закрануўшы сэрца.
Менавіта з верша Аляксея Васільевіча Пысіна “Вузел” мне хочацца пачаць. Кожны чалавек нябачнымі ніцямі звязаны з роднай зямлёй, з тым месцам, дзе ён нарадзіўся, вырас, пачуў роднае слова, матчын спеў калыханкі, адчуў духмяны водар кветак і палёў, пачуў спеў жаваранка ў небе… Я шмат разоў наведвала далёкую краіну Расію, дзе шмат прыгожых і цікавых мясцін. Але нейкая таемная сіла прыцягвае кожны раз мяне да родных мясцін. 

Для меня такім месцам, мілым сэрцу кутком з’яўляецца невялікая весачка Палуж Краснапольскага раёна, дзе я нарадзілася, дзе знаходзіцца родная школа. Краснапольшчына - гэта мая малая радзіма. Назва маёй вескі паходзіць ад назвы ракі.  Мне ўсё тут міла і знаёма. Я люблю свае родныя мясціны ў любую пару года. Мяне вабіць прастор лугоў і палёў, квецень садоў увесну і снежны абсяг узімку, пах спелых яблыкаў у садзе восенню і стагі саломы на іржышчы. Але радзіма – гэта не толькі краявіды, гэта і мае сябры, і аднавяскоўцы, і настаўнікі. Яшчэ - гэта гісторыя, родная мова, культура, продкі, памятныя мясціны.

          Калі ўсё гэта адняць у чалавека, хто ён тады? І куды павядуць шляхі-дарогі?

Родная мова. Пявучая, лагодная, выткана “з сузор’яў і сонечных цеплых праменняў”. Упершыню пачутая ад маці, дасканалая ў творах мастацкай літаратуры – яна аснова і выток. Без ведання мовы, гісторыі і сваіх каранёў чалавек, як адарваны лісток ад дрэва. Нідзе не будзе мець прытулку. Я люблю сваю родную мову. Я люблю, як на ёй размаўляюць у нашай мясцовасці, хай сабе і з яўнымі прыкметамі дыялекту. Я люблю мастацкае, дасканалае роднае слова, якое гучыць у творах Якуба Коласа, Янкі Купалы, Аляксея Пысіна, Ніла Гілевіча, Рыгора Барадуліна і іншых мастакоў слова. Пачутае роднае слова недзе далека ад дому агортвае нейкай цеплынёй і пяшчотай, нібы матчына далонь. 


         А колькі славутых імён, вядомых людзей сваёй адданай працай і добрымі справамі дала мая малая Радзіма. Гэта вядомыя паэты і пісьменнікі: Аляксей Васільевіч Пысін, Андрэй Мрый, Пятрусь Бядулін, вучоныя (Адам Мельнікаў, Петр Уцянаў),  артысты (Мікалай Багданаў, Ніна Зорская, Марыя Пахоменка).і іншыя. Сваім майстэрствам, талентам яны праславілі нашу Радзіму. А вытокі свайго майстэрства чэрпалі ў гаючых водах крыніц, родных краявідах, ласкавым матчыным слове.

Усё ў маім краі сэрцу міла. Ці ёсць дзе ўсвеце такія прыгожыя краявіды, цікавыя мясціны. Гэта і водныя прасторы Палужскага вадасховішча, і батанічны сад “Іванаў хутар”, і ўрочышча “Ясеневы гай”. І кожная сцежка і дарожка, па якой ты кожны дзень крочыш у школу, вяртаешся дамоў. І ў паўсядзённасці часам не заўважаеш той прыгажосці, таго незвычайнага ў звычайным. А яно жыве ў табе, у кожнай жылцы. Таму што гэта тваё, таму што гэта твой дом, тут твае вытокі. Тут твой род, твой народ, што яднаецца адным дарагім словам Радзіма. 
Мы – маладыя галінкі, парасткі на гэтай зямлі, праменьчыкі надзеі на будучае.  І нам  не абыякавы лёс нашай Радзімы. І куды б цябе не закінуў лёс, заўсёды будуць жыць у сэрцы светлы вобраз родных краявідаў, матчына мова, бацькоўская вера. І прарастуць маладыя парасткі, калі родная зямля-карміцелька будзе жывіць радаводнае дрэва.
Мы ўзышлі не з насення, што ветрам занесена,-

Мы не дзікай травы самарослыя парасткі.

У глыбінях зямлі, гераічнай і песеннай,

Нашых душ карані – з вузлякамі ўпартасці.
Дзе б я ні быў, куды б ні паехаў,-

На любой шырыні, даўжыні –

У сэрцы ты адгукаешся рэхам, 

Як юнацтва далёкага дні.

“Любіце сваю зямлю, яна ў вас адна, іншай не дано, ды й  не патрэбна”, - сказаў У.Караткевіч.

